Nafarroako Parlamentuko Mahaiak, 2017ko irailaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Mónica Doménech Linde andreak aurkeztutako galdera, “asistentzia adingabeentzat” aurrekontu-partidan izandako murrizketei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2017ko irailaren 18an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun dezan:
Justifika al dezakezu “Asistentzia adingabeentzat” partidatik 500.000 euro kentzea, hala ebatzi baitzen 2017ko maiatzaren 18an, adingabeentzat ondoriorik izan gabe?
Zehaztu al dezakezu zergatik 2017ko maiatzaren 31n 700.000 euro “Asistentzia adingabeentzat” partidatik kendu diren, eta ez beste partida batetik?
Maiatzerako “Asistentzia adingabeentzat” partidan izandako 1.200.000 euroko murrizketa horrek nolako eragina izanen du adingabeengan?
Asmorik al duzu beste murrizketarik egitea “Asistentzia adingabeentzat” partidan? Zergatik uste duzue partida hori uki dezakezuela Nafarroako familientzako eta adingabeentzako zerbitzuak kaltetu gabe?
Pentsatu al duzue beste partida batzuk erabiltzea “Zerbitzu pertsonalei erantzuteko laguntzak” zabalago finantzatzeko? Zergatik zabaldu duzue “Asistentzia adingabeentzat” partidan erabilgarri zegoen kreditua 2017ko maiatzeko bi ebazpen horietan?
Iruñean, 2017ko irailaren 12an
Foru parlamentaria: Mónica Doménech Linde
